
Federalno ministarstvo okoliša i turizma, rješavajući po zahtjevu investitora, Farma krava “FARMA SPREČA” d.o.o. Kalesija, za izdavanje okolišne dozvole za postojeće pogone i postrojenja farmu krava u Donje Vukovije sa pratećim objektima, na osnovu  čl. 71. i 72.  Zakona o zaštiti okoliša (“Službene novine Federacije BiH”, br. 33/03 i 38/09), član 19. i 20. Zakona o upravljanju otpadom (“Službene novine Federacije BiH” broj: 33/03, i 72/09),  Pravilnika o uvjetima za podnošenje zahtjeva za izdavanje okolinske dozvole za pogone i postrojenja koja imaju izdate dozvole prije stupanja na snagu Zakona o zaštiti okoliša (“Službene novine Federacije BiH”, br. 45/09 i 43/10) i članka 200. Zakona o upravnom postupku (“Službene novine Federacije BiH”, br. 02/98 i 48/99), d o n o s i : 

R J E Š E NJ E
1. Izdaje se Okolinska dozvola za postojeće pogone i postrojenja Farma krava “FARMA SPREČA” d.o.o. Kalesija,  instaliranog  kapaciteta  2.500 krava od čega je 1.500 muznih  krava i 1.000 grla pratećih kategorija. 
2. Pogoni, postrojenja za koja se  izdaje okolinska dozvola:
Farma krava “FARMA SPREČA” d.o.o. Kalesija,  instaliranog  kapaciteta  2.500 krava pripadaju pogonima i postrojenjima za koje Federalno ministarstvo izdaje okolinsku dozvolu, odnosno spada u pogone za intenzivan uzgoj krupne stoke sa više od 500 mjesta za krupnu stoku. Objekti za koje se izdaje okolionska dozvola su: 
1.upravna zgrada, 2.zgrada sa kotlovnicom, 3.otkupna stanica/ stacionar, 4.vaga sa kućicom,  5. trafostanica, 6.agregat, 7.štala sa torom br 7,  8. štala sa torom br 6, 9. štala sa torom br 5, 10. deponija stajnjaka, 11. deponija stajnjaka, 12. štala sa torom / zasušena, 13. sjenik,14. sjenik, 15. štala sa torom-telećarnik, 15-a. nadstrešnica za telad, 16. Mljekara-1/ambulanta/, 17. porodilište /štala/, 18. štala sa torom br 2, 19. mljekara, 20. mljekara, 21. štala sa torom br 1, 22. silosi, 23. silosi, 24. nova štala, 24 a) nadstrešnica za muzne krave, 25. izmuzište, 26. laguna za stajnjak, 27. laguna za stajnjak, 28. kanal br.3, 29. kanal br.1, 30. kanal br.2, 31. planirani položaj fermentatora, 32. mješaća jama, 33. jama za osoku, 34. kanal br.4, 35. sabirna jama, 36. separator, 37. regulaciono okno,  38. plato i nadstrešnica za mehanizaciju, 38a. pumpa za gorivo, 39. sjenik, 40. prostor za finalnu proizvodnju 
U procesu izgradnje su četiri odvojena postrojenja za fermentaciju tzv. fermentori, sa instaliranim CHP jedinicama snage od po 150kW. Izgradnja se odvija u krugu kompleksa farme FARMA SPREČA d.o.o. na parcelama označenim kao k.č. 2719/34, 2719/35, 2719/29 i 2719/30. 

Potupkom fermentacije stajnjaka, uz minimalne dodatke silaže, dobijaju se bioplin i digestat koji se separiše na kruti i tečni. Od proizvedenog bioplina se pomoću kombinovanih postrojenja dobiva električna energija uz oslobađanje toplote. Dobivena električna energija će se u potpunosti prodavala u mrežu kao energija dobivena iz OIE, a  toplotna djelimično koristila za sam proces fermentacije, a višak bi se koristio za zagrijavanje plastenika i staklenika. U ovom procesu fermentisani ostatak, kao nusprodukt se dalje preko separatora separira na čvrsti i tečni dio i dalje koristi za nađubravanje i navodnjavanje obradivih površina. 
Naknadnim Zahtjevom će se Ishodovati okolinska dozvola za plinska postrojenja.
2.1       Lokacija pogona i postrojenja
Farma se nalazi na području općine Kalesija, Donje Vukovije bb. Smještena je na području Sprečkog polja van urbanog područja, južno od naselja Donje Vukovije. Lokacija pogona i postrojenja Farme Spreča nalazi se na zemljištu označenom kao k.č. broj 2719/2 do 2719/28, k.č. broj 2719/1 dio i k.č. broj 2732 dio , K.O. Vukovije ( novi premjer), općina Kalesija. 
Ukupna površina lokacije FARMA SPREČA iznosi 91.872 m2 od čega su :
- Objekti štala, ukupne površine 10.759 m2
- Objekti za smještaj hrane 7.998 m2
- Prateći objekti 4.281 m2
- Ekonomsko dvorište – torovi 58.890 m2 
3.      Opis tehnološkog procesa proizvodnje

3.1.   Principi rada 

  Osnovni principi rada na farmi „FARMA SPREČA“ d.o.o.Kalesija su sljedeći:

- Savremeni način držanja krava,

- Primjena nove tehnologije u muži i ishrani, i

- Obezbjeđenje uslova za postizanje što boljeg kvaliteta i higijene mlijeka.
Savremeni sistem uzgoja krava na predmetnoj farmi je sistem slobodnog uzgoja u štalama sa boksovima za ležanje i sa jaslama uz krmni sto. Muža krava obavlja se u centralnom izmuzištu, dovoz hrane je sa mikser prikolicom sa izuzimačem i bočnim istovarom, a izđubravanje je automatizovano.

Slobodni uzgoj držanja krava podrazumijeva da se kravama u fazi laktacije i suhostajnom periodu, omogući optimalno kretanje unutar objekta, u zatvorenom i otvorenom prostoru, slobodan pristup hranilištu, vodopojilištu i ležištu i području za automatsko četkanje krava tzv. sistemu „happy cow“. Subjektivni uticaj neposrednih izvršioca na vitalne funkcije u proizvodnji mlijeka (ishrana, napajanje, muža, teljenje, njega u posttelidbenom periodu), prihvati i uzgoj teladi neophodni svesti na što manju mjeru, čime se poboljšavaju uslovi za dosljedno provođenje tehnološkog procesa na farmi, te da se objedini funkcija muže i manipulacije sa mlijekom na jednom mjestu u centralnom izmuzištu, čime su putevi mlijeka na farmi skraćeni na minimum, poboljšava kvalitet muže, higijena mlijeka, vimena i muznih jedinica. Unutar objekta su raspoređena korita za vodu kojima krave imaju slobodan pristup. Voda u tim pojilicama je temperirana i održava istu temperaturu i u zimskim i ljetnjim uvjetima a čišćenje istih je omogućeno pražnjenjem korita i izvrtanjem čime se garantuje potrebna higijena vode. U ležišnim boksovima, na betonskoj podlozi je položena prostirka tzv. „latex“, što obezbjeđuje udoban smještaj kravi i čistoću vimena, koja je osnovni preduslov za njegovo zdravlje. Iza ležišta se nalaze tzv. „blatni hodnici“ širine 200 do 350cm iz kojih se vrši izvlačenje stajnjaka mehaničkim skreperima u poprečne kanale. Kravama se sijeno i silaža servira u jaslama koje su smještene uz centralni hranidbeni hodnik sa jaslama duž obje strane hodnika, prema kojima sve krave imaju pristup. Krave su podijeljene u grupe po kategorijama od po 120 grla (što je optimalan broj za jednu grupu na ROTO izmuzištu) zavisno od mliječnosti. Ishrana grla se takođe vrši u zavisnosti od grupe, prema strogo utvrđenim tablicama (muzne krave, steone krave, junice i muška grla za tov) vrši se iz mix prikolice i kontrolirana je svakodnevno. U objektu za porod obezbjeđenjem što prirodnijih tretmana krava u najosjetljivijim fazama reprodukcije (od momenta zasušenja do završetka post-telidbenog perioda) i da se uticaj neposrednih izvršioca u ovoj fazi svede na najnižu mjeru. Zasušene krave su odvojene u poseban dio štale i imaju slobodan izlaz u ispust. Za teljenje, predviđeni su posebni boksovi u kojima je krava slobodna.
Krave kojima je nakon teljenja, ili kasnije, potreban duži tretman, drže se u odjeljenju stacionara. Telad se odmah po teljenju odvajaju od krave i smještaju u boksove za sušenje kvarcnim lampama ispod nadstrešnice za telad (15a) u kojima ostaju do 21 dan života nakon čega se smještaju u telećarnik (15). Telad se u telećarniku drže u zasebnim boksovima u zavisnosti od grupe od po 10 do 20 teladi i nakon 60 do 90 dana preseljavaju u objekat za odgoj podmlatka štala br. 5 a nakon boravka teladi u štali broj 5 starije kategorije podmlatka se prebacuju u štalu br. 6 Junice se do pred samo osjemenjavanje drže u štali br 7.

U svim štalama se nastoji na jednostavan mehanizovan način odstraniti stajnjak iz štale i transportirati do poprečnih kanala.

Na farmi se nalaze spremišta za sve vrste hrane i povezana su glavnom saobraćajnicom sa

proizvodnim dijelom farme. Tehnološki su postavljena tako, da se utovar i istovar hrane može maksimalno mehanizirati. Na farmi su predviđene sve stručne službe, kao i osoblje za održavanje opreme i objekata. Osim ishrane stada i redovne higijene štala za krave, stručno osoblje vodi i stalnu brigu o zdravlju stada. 
3.2.    Procesi i pomoćne operacije na farmi

Radni procesi na farmi zasnivaju se na nekoliko operacija:

- priprema i distribucija hrane,

- automatska muža na ROTO izmuzištu

- skladištenje mlijeka u laktofrize

- izđubravanje objekata i to: automatizovano putem skrepera

- izđubravanje objekata koji imaju prostirku,

- održavanje higijene i kontrola ispravnosti kompletne tehnike u objektu

- uzgoj priplodnog podmlatka
- proizvodnja bioplina
Svi objekti na farmi su koncipirani tako da se sve navedene operacije jednostavno izvode.
4.
Vodosnadbjevanje i izvori energije
Farma krava „FARMA SPREČA“, d.o.o. Kalesija snabdijeva se vodom:

- iz gradskog vodovodnog sistema – Vodovod „TOPLICE“ .Za potrebe vode za piće u

upravnoj zgradi i potrebe procesa proizvodnje, a potrošnja vode se registrira jednim

vodomjerom,

- iz vlastitog bunara, za potrebe cjelokupnog proizvodnog procesa, a potrošnja će se registrirati posebnim vodomjerom.Trenutna potrošnja vode , sa postojećim brojem grla na farmi (oko 1650 grla) iznosi 130m3 vode dnevno što godišnje iznosi 47.500 m3, dok će planirana potrošnja vode za ukupni planirani kapacitet od 2500 grla iznositi 200 m3 dnevno što će iznositi 73.000 m3 vode godišnje. Prema izloženim podacima, dnevna potrošnja vode po jednom grlu dosta je  racionalna, i manja je od utvrđenih normativa koji se kreću i preko 100 l/grlu.Zbog nepostojanja vodomjernih uređaja unutar pogona, nije poznat procentualan raspored potrošnje vode po pogonima i proizvodnim linijama, tako da nije moguće izvršiti procjenu potrošnje vode po gotovom proizvodu. U proteklom periodu Farma nije imala problema u snadbijevanju potrebnim količinama vode. Na farmi se vrši redovna mjesečna kontrola, iz oblasti geoloških istraživanja, od strane firme „GEA“ d.o.o. kako bi se utvrdio nivo vode u bunaru, pH vrijednost vode, elektroprovodljivost, kao i nivo podzemne vode u piezometru. Ukupno su postavljena dva piezometra.
4.1.      Potrošnja energije  i goriva 
Farma krava „Farma Spreča“, d.o.o. Kalesija je priključena na postojeći elektroprivredni sistem za potrebe u procesu muže i izđubravanja (skreperi, pumpe za prepumpavanje stajnjaka, separator), sistem rasvjete i ventilacije objekata, za hlađenje milijeka i za rad elektro uređaja u mehaničkoj radionici, za zagrijevanje vode za pranje (u izmuzištu, stacionaru, u telećarniku, upravi i novoj zgradi) i za zagrijavanje vode za napajanje grla u svim štalama. Ukupna potrošnja električne energije za 2019. godinu iznosila 449969,16  kWh. Utrošak električne energije po mjesecima dosta uravnotežen i prosječna potrošnja je 37 497 kWh. Instalisana snaga postojeće trafostanice na farmi iznosi 400 kW,  Raspolaže sa dovoljno rezervi u odnosu na dosadašnju prosječnu mjesečnu potrošnju i  za planirano proširenje farme. Nije moguće proračunati potrošnju električe energije po određenom gotovom proizvodu, jer ne postoje ugrađeni mjerači po proizvodnim linijama i pogonima.
U slučaju nestanka električne energije sve osnovne funkcije farme su pokrivene preko napajanja putem agregata (muža, vodonapajanje, rasvjeta i hlađenje mlijeka)
Trafostanica je limena kontejnerskog tipa i snage 400 kW. Agregatska stanica je poseban zidani objekat sa AB stubovima i ispunom od betonskih blokova.Snaga agregata je 240 kW a pogonsko gorivo je lož ulje. Za potrebe grijanja upravne i nove zgrade koristi se čvrsto gorivo ugalj- lignit 40,04 t/godini čija vrijednost iznosi 5600 KM. Za pogon poljoprivredne mehanizacije na farmi koristi se dizel gorivo čija je potrošnja 139579 l/godini, što iznosi 308469,59 KM, kao i 2504 l/godini, ostalih ulja i masti u iznosu 12500 KM.
5.
Lista sirovina i pomoćnih materijala uključujući hemijske supstance
 Sirovine i materijali na farmi krava se obezbjeđuju iz vlastite proizvodnje i kupovinom na tržištu. 

Ukupna potrošnja osnovnih i pomoćnih sirovina je data u tabeli .

Ukupna potrošnja i trošak u 2013. godini

	Vrsta sirovine
	Godišnja potrošnja (kg)
	Godišnji trošak (KM)
	Proizvođač
	Način skladištenja

	Kukuruzna silaža
	19.000. 000
	1.387.000
	Vlastita proizvodnja sa poljoprivrednog zemljišta za uzgoj stočne hrane 
	Silo trenč

	Sjenaža pšenice i graška
	6.000.000
	534.000
	Vlastita proizvodnja 
	Silo trenč

	Sijeno
	3.500.000
	763.000
	Vlastita proizvodnja I nabavka od aerodrome Dubrave I drugih polj. proizvođača
	Sjenici

	Slama
	1.500.000
	222.000
	Vlastita proizvodnja i nabavka od Farmaland Bačka Topola i Darko komerc Laktaši
	Sjenici

	Potpuna krmna smjesa
	284.175
	240.197
	Belje Darda
	Silosi za koncentrat

	Koncentrat 
	3.500.000
	2.625.000
	Fanon Varaždin i Belje Darda
	Silosi za koncentrat


Osnovne i pomoćne sirovine se dopremaju u krug objekta dostavnim vozilima. Ukupna godišnja potrošnja osnovnih i pomoćnih sirovina na bazi planiranih potreba za 2500 grla data je u Tabeli Prostorni i smještajni kapacitet kompleksa su zadovoljavajući, obzirom da se hrana sprema, skladišti i troši sukcesivno tokom godine. Potrebe u hrani su okvirne jer iste podliježu promjenama recepture ishrane u zavisnosti od godišnje dobi, odgovarajuće grupe životinja, dostupnosti pojedine vrste hrane i dr. Obezbijeđen je bezbijedan i efikasan interni saobraćaj, manipulacija, redovni rad i obavljenje tehnoloških operacija. Raspored sadržaja u okviru predmetnog kompleksa i raspored tehnoloških cjelina u objektima prilagođen je zahtjevima predmetne tehnologije i koncipiran uz poštovanje propisa i standarda za ovu tehnologiju.
5.1. Kapaciteti za smještaj sirovina i pomoćnih materijala

Veličina i kapacitet Projekta - izgradnje farme muznih krava sa pratećim sadržajima može se

odrediti preko slijedećih parametara:

•   Površina predmetnog kompleksa iznosi P = 91.872 m2
•   Površina objekta za krave u laktaciji P = 8.103 m2
•   Površina štale za uzgoj teladi P =1328 m2
•   Površina štale za uzgoj junica P = 1328 m2
•   Površina silo trenčeva za smještaj silaže kapaciteta

    2x420 vagona iznosi P = 3.600 m2
•   Površina silo trenča za smještaj silaže  kapaciteta 8x100 vagona iznosi P = 3.054 m2
•  Površina sjenika (ukupno 2 kom)  kapaciteta 100 vagona sijena iznosi P = 1.344 m2
•  Trenutni kapacitet farme iznosi: 2000 grla, od čega 1000 muznih krava

    i 1000 grla pratećih kategorija

•   Sa izgradnjom II faze (nadstrešnica za muzne krave kapaciteta 500 grla) kapaciteti će

    se povećati na ukupno: 2500 grla od čega 1500 muznih krava i  1000 grla pratećih kategorija,

   što bi bio optimalan kapacitet obzirom na raspoložive kapacitete stočne hrane.

• Trenutni kapaciteti poljoprivrednog zemljišta za koje je Farma Spreča potpisala

   Ugovor o zakupu ili cesiji i koje se koristi za sopstvenu proizvodnju osnovnih sirovina

   (kukuruzne silaže, silaže žitarica i sijena površine 850 ha.)
5.2. Lista hemijskih supstanci 

Obzirom da se radi o pogonu i postrojenju namijenjenom za proizvodnju mlijeka za ljudsku

prehranu, u samom procesu proizvodnje koriste se slijedeća u praksi potvrđena sredstva:

• „DIVO CIP“ - jako alkalno sredstvo za čišćenje i dezinfekciju na bazi aktivnog klora. Radi se o kombiniranom visokoalkalnom sredstvu za čišćenje i dezinfekciju postupkom prskanja i kružnog čišćenja .

• “ACIDPLUS” je slabo pjeneće sredstvo za teška onečišćenja na bazi dušične kiseline

za korištenje u raznim CIP aplikacijama prehrambene industrije.Koristi se za CIP

pranje roto izmuzišta.

• „HARMONY PRE“ je pripremljena jodna dezinfekcija za pripremu vimena prije

muže. To je jodni brzo djelujući biocid, idealan za pripremu vimena prije muže sa

ograničenim djelovanjem na rutinu muže.

• “DEOSAN IODEL GEL” je tamno smeđa barijerna dezinfekcija za njegu vimena

poslije muže sa 0.4% w/w dostupnog joda i sa dodatkom glicerina. Deosan Iodel Gel
sadrži jod ima jaku antimikrobiološku aktivnost.

Upotreba ostalih hemijskih supstanci je izražena u procesu čišćenja i održavanja pogona, gdje se koriste standardni deterdženti i dezificijensi.Pomenuti tečni deterdžent tipa DIVO CIP je biorazgradiv i vodotopiv, te ne predstavlja opasnost za okoliš. Čišćenje i pranje staja i kruga pogona i postrojenja vrši se samo vodom, te se povremeno vrši dezinfekcija standardnim sredstvom za dezinfekciju – krečom, čija je potrošnja u 2013. godini iznosila 5400 kg.
6.    Emisije / uticaji koje će pogon i postrojenje imati u okoliš su slijedeće:
6.1. Emisije u zrak 
Količina emisija gasova (CH4 i CO2) koja nastaje kao nusprodukt varenja zavisi od više faktora kao što su način hranjenja, laktacije, starosti životinje, i sl. U fazi skladištenja stajnjaka, metan i ugljični dioksid nastaju kao posljedica anaerobne razgradnje organske materije, dok ugljični dioksid nastaje i prilikom aerobne razgradnje. Ugljični dioksid koji se oslobodi organskom razgradnjom stajnjaka nije staklenički gas i ne doprinosi efektu globalnog zagrijavanja,. Na taj način ugljični dioksid postaje dio kružnog ciklusa reciklaže ugljika, a ne dodatni izvor zagađenja. Intenzitet pojave neugodnih mirisa zavisi od procesa mikrobiološke razgradnje organske tvari i vremenskim prilikama. Stajnjak proizvodi intenzivniji neugodni miris ukoliko se njime loše upravlja, odnosno ukoliko se proces razgradnje odvija pod anaerobnim uslovima u slučajevima kada se ne vrši prevrtanje ili miješanje stajnjaka. Prilikom hlađenja freona u okviru rada kompresora u prostoru za smještaj mlijeka (kompresori hladnjaka laktofriza) nastaju neznatne emisije freona. Emisije nastaju putem isparavanja, kompresije i kondenzacije. Gubici freona su neznatni te su njihove emisije u prostoru nemjerljive. Na ulazu u krug farme, postoje značajne emisije u zrak iz kamiona koji služe za dovoz sirovina i transport finalnih proizvoda. Ove emisije u zrak nisu nikada mjerene, iako koncentracije ispušnih gasova u zraku nekada mogu imati značajan negativni utjecaj. Obzirom da je farma krava „Farma Spreča“, d.o.o. Kalesija smještena u neposrednoj blizini saobraćajnice kojom se kontinuirano odvija saobraćaj, može se zaključiti da je utjecaj emisija u zrak iz kamiona na okolinu neznatan, jer kamioni dolaze i odlaze sa farme samo u određenim periodima ujutro kada se mlijeko odvozi, te u periodima kada se cisternama odvozi tečni stajnjak ili traktorima čvrsti stajnjak, tako da je emisija neznatna u odnosu na saobraćaj sa glavne prometnice.
6.2.   Emisije buke

Potencijalni izvor buke na farmi je buka nastala uslijed rada mašina i dostavnih ili

distributivnih kamiona u krugu farme. Ova emisija buke je neznatna u odnosu na promet na

okolnim putevima i saobraćajnicama.

„TQM“ d.o.o. – Tuzla je izvršio mjerenja emisije buke  na FARMI SPREČA i za isti napravio :

„IZVJEŠTAJ O MJERENJU OKOLINSKE BUKE“ od 09.12.2020. prema kojem su ispunjeni zahtjevi utvrđeni propisima donesenim na osnovu Zakona (Prilog br. 6). Mjerenja intenziteta buke na Farmi su pokazala da nivo buke ne prelazi dozvoljene granice.
6.3.    Emisije u vode

Farma Spreča u okviru svojih redovnih funkcija, sa aspekta otpadnih voda, nije veliki „zagađivač“ odnosno, ne emituje značajnije količine otpadnih voda u recipijent. Ukupne količine stajnjaka i osoke se sistemom poprečnih kanala i prepumpavanjem skupljaju na jedno mjesto u vodonepropusne lagune, odakle se, nakon  fermentacije, razastiru na poljoprivredne površine. Ova vrsta otpadnih voda se  ne ispušta u bilo koji recipijent , odnosno, rijeku već se nakon fermentacije u AB lagunama koriste kao đubrivo. Otpadne vode nastale kao oborinske vode sa krovova te otpadne vode sa platoa prikupljaju se i odvode kanalom dužine oko 4 km na kojem se, prije ulivanja u rijeku Spreču nalazi centralni AB sabirnik iz koga se vrši navodnjavanje parcela a samo minimalne količine sa preliva iz sabirnika idu direktno u rijeku Spreču kao prirodni recipijent.
6.4    Otpadne vode

Otpadne vode koje nastaju na lokaciji farme mogu se podijeliti na:

– tehnološke otpadne vode nastale u procesu čišćenja i održavanja štala i prostora oko štala, osoka iz štala, te otpadne vode nastale u procesu održavanja čistoće i higijene izmuzišta i mljekare,

– sanitarno-fekalne otpadne vode nastale u objektu upravne zgrade, mljekare 1(ambulanta) i izmuzišta

– oborinske otpadne vode koje rastvaraju organsku materiju i stvaraju procjedne vode (silaža, platoi za čvrsti stajnjak) koje se transportuju kanalom za oborinske vode, koji je dug 4 km, izveden u glinovitom tlu, i na čijem kraju se nalazi centralni AB sabirnik iz koga se vrši navodnjavanje poljoprivrednih površina.

Poslije ovakvog tretmana oborinskih voda sa farme omogućava da  se ne ispuštaju u recipijent već da se, obogaćene organskim tvarima, koriste za navodnjavanje poljoprivrednog zemljišta.
6.5.    Emisije u tlo

Procjedne vode oko deponija za čvrsti stajnjak dijelom otiču u sistem kanala i prikupljaju se u velike lagune za tečni stajnjak a manjim dijelom slobodno otiču po površini na obližnje zemljište što može predstavljati opasnost kako sa aspekta njegovog zagađenja tako i sa zdravstvenog

aspekta.
Izvori emisija u tlo na farmi su tabelarno prikazani u Tabeli:

	
	MJESTO NASTANKA
	VRSTA
	SASTOJCI KOJI ZAGAĐUJU

	
	
	
	

	1.
	Prostor oko deponija za čvrsti stajnjak
	Tečni stajnjak
	Organska materija, patogene tvari, nutrijenti, azot, fosfor i kalijum

	2.
	Prostor za pretakanje tečnog stajnjaka iz lagune u cisterne
	Tečni stajnjak
	Organska materija, patogene tvari, nutrijenti, azot, fosfor i kalijum

	3.
	Prostor torova i koridora za krave
	Procjedne vode iz stajnjaka
	Organska materija, patogene tvari, nutrijenti, azot, fosfor i kalijum


7.
Postojeće mjere prevencije nastanka emisija i svođenje upotrebe sirovina,
            vode i energije na minimum
Od trenutno primjenjenih mjera za sprovođenje upotrebe sirovina, vode i energije na

minimum, te prevencije emisija na Farmi Spreča, d.o.o. Kalesija, fokus je dat na smanjenje

tereta zagađenja otpadnih voda iz proizvodnog procesa na minimum na način da se smanji

količina, odnosno koncentracija hemijskih sredstava u procesu pranja. Također instalirana oprema za CIP pranje roto izmuzišta, muznih jedinica i mljekovoda na farmi omogućava štednju vode i energije, na način da u procesu pranja koristi recirkulaciju vode, čime se smanjuje potrošnja iste vode za pranje kao i zagrijavanje vrelom vodom koja cirkulira u procesu pranja, te omogućuje uštedu energije. Pored toga, uočeno je da se primjenjuju dobre prakse kroz implementaciju sljedećih mjera: 
-Prakticiranje suhog čišćenja radnih prostora prije pranja vodom, kako bi se trošilo manje

vode, te smanjilo organsko opterećenje u otpadnoj vodi.

-Instalirane su rešetke u otvorima na površini kruga farme, kako bi se spriječilo dospijevanje

sijena, prostirke, te stajnjaka, koji bi mogli dospjeti u otpadne vode prilikom čišenja kruga

farme.

-Sa aspekta uštede električne energije praksa je da se u ljetnom periodu više koristi prirodna

ventilacija, u smislu otvaranja zavjesa i omogućavanja prirodne cirkulacije vazduha.
7.1.
Mjere za održavanje i čišćenje opreme
-Na farmi krava „Farma Spreča“ d.o.o. Kalesija nije uveden HACCP sistem, ali na  Farmi postoje izrađene pisane sanitarne procedure i uputstva za održavanje i čišćenje opreme i radnog prostora sve u skladu sa dobrom proizvođačkom praksom, primijenjenom tehnološkom sistemu, uputsvima proizvođača opreme i primijenjenih hemijskih sredstava za čišćenje.
-U cilju osiguranja zdrave i higijenski ispravne namirnice za prehranu ljudi,  svakodnevno se po završetku svakog ciklusa muže obavezno vrši manuelno pranje  prostora izmuzišta i čekališta, automatski regulisanim CIP sistemom pranje muznih jedinica i mljekovoda, a nakon odvoza mlijeka svako jutro se vrši pranje laktofriza i prostora prihvata mljekare.

-Pranje ostalih prostorija u objektima na farmi, te kruga i manipulativnih površina vrši se ručno mehaničkim čišćenjem lopatom i metlom, nakon toga pranjem vodom pod pritiskom.
-Dezinfekcija pogona se vrši svakodnevno po završetku proizvodnog procesa. Dezinsekcija se vrši ovisno o biološkom ciklusu života i razvoja insekata, odnosno po potrebi, a u ljetnjim mjesecima stalno. Deratizacija se vrši po potrebi, a najmanje dva puta godišnje. U okviru pogona, povremeno se provodi sistemska dezinfekcija, dezinsekcija i deratizacija, a provode je registrirane pravne osobe.
7.2.
Mjere i aktivnosti za smanjenje emisija i rokovi za preduzimanje mjera.
Prioritet se daje mjerama koje ugrađuju tehnike za smanjenje i sprečavanje emisija i racionalizaciju potrošnje prirodnih resursa u sam proizvodni proces u odnosu na one mjere koje se mogu primjenjivati na kraju procesa. Mnoge od ovih mjera zahtjevaju malo investiranja u novu opremu. Potebno je da se mjere i aktivnosti implementiraju od 2012. godine. Mjere i rokovi su dati u tabeli
Mjere za monitoring proizvodnje, nastanka otpada i emisija

	Vrsta mjere
	Potrebne aktivnosti
	Prioritet
	Okvirni troškovi (KM)
	Rokovi

	
	
	
	
	2019.
	2020.
	2021.
	2022.
	2023.

	Opće mjere upravljanja
	Uvesti sistem Global G.A.P. (Good Agriculture Production- dobra proizvođačka praksa) koji obuhvata ISO 14001 i HACCP sistem
	Visok
	10 000
	10 000
	
	
	
	

	
	Pripremiti program obuke podizanja svijesti zaposlenih na svim nivoima o unapređenju radnih procedura u cilju kontrole procesa i prevencije zagađivanja. Obuku provoditi najmanje jednom

godišnje.
	Visok
	1500
	1500
	
	
	
	

	
	Razviti program aktivnosti i mjera za sprečavanje curenja vode iz slavina, cjevovoda, opreme i

pumpi, te odrediti odgovorne ljude za nadzor.
	Visok
	1000
	1000
	
	
	
	

	
	Popraviti opremu i instalacije u cilju sprečavanja bilokakvih gubitaka vode, energije, sirovina i pomoćnih materijala
	Visok
	2000
	2000
	1000
	
	1000
	

	
	Pripremti program edukacije  zaposlenika o selektivnom prikupljanju otpada, te njegovom odlaganju. 
	Srednji
	500
	
	250
	
	250
	


	Vrsta mjere
	Potrebne aktivnosti
	Prioritet
	Okvirni troškovi (KM)
	Rokovi

	
	
	
	
	2019.
	2020.
	2021.
	2022.
	2023.

	Mjere za uštedu vode i smanjenje nastanka otpadne vode
	Ugraditi mlaznice/prskalice sa automatskim zatvaračem za gumena crijeva za pranje pod pritiskom u pogonu.
	Visok
	500
	500
	100


	100
	100
	100

	
	Upotreba kvalitetnih crijeva prilikom za pranje pod pritiskom u pogonu
	Srednji
	400
	200
	
	200
	
	

	
	Izraditi idejni projekat uređaja za tretman otpadnih voda Farme muznih krava

„FARMA SPREČA“ Kalesija
	 - Urađeno 2009., Zavod za vodoprivredu d.d.Sarajevo

	
	Izraditi Projekat ispuštanja prečišćenih oborinskih voda na prostoru Farme Spreča d.o.o. Kalesija
	· Urađeno 2018. Institut za hidrotehniku d.d. Sarajevo

	
	Izraditi glavni projekat odvodnje tečnog stajnjaka na poljoprivredne površine Farme Spreča d.o.o. Kalesija
	· Urađeno 2018. Institut za hidrotehniku d.d. Sarajevo

	
	 Izraditi glavni projekat priključka novoplaniranih objekata na postojeći sistem odvodnje otpadnih voda na prostoru Farme Spreča d.o.o. 
	· Urađeno 2018. Institut za hidrotehniku d.d. Sarajevo

	
	Monitoring otpadnih voda (ispitivanje kvaliteta otpadnih voda)
	Visok
	10.000
	2.000
	2.000
	2.000
	2.000
	2.000

	
	Izrada elaborata za utvrđivanje tereta zagađenosti otpadnih voda metodom EBS-a
	Srednji
	4.000
	
	2.000
	
	2.000
	


7.3.
 Mjere prevencije i smanjenja buke

· prilikom utovara i istovara roba, zabraniti rad motora transportnih automobila čime se minimizira buka-stalna mjera;

· za ličnu zaštitu uposlenika  koristiti obezbjeđene čepove za uši i antifoni-stalna mjera;

· kontrolirati emisije buke na izvoru, dizajnom, odabirom, upravljanjem i održavanjem opreme uključujući vozila kako bi se spriječilo ili umanjilo izlaganje, a tamo gdje je potrebno dodatno smanjenje nivoa buke, izolirati bučnu opremu u zatvorene prostorije-stalna mjera;
7.4.    Mjere smanjenja emisija u zrak 

· potrebno je izvršiti i mjerenja emisija na svim emisijskim izvorima;

· mjerenje emisije iz energetskih postrojenja;

· mjerenje emisije iz postrojenja za sagorijevanje
· potrebno izvšiti servis i održavanje internog transporta

7.5
Mjere  za smanjenje nastanka otpada
Plan upravljanja otpadom na području  lokaliteta pogona i postrojenja farme krava Spreča i odnosi se na sve pogone i postrojenja. Mjere koje se predlažu u cilju smanjenja otpada na lokaciji farme krava su slijedeće:
· Voditi brigu i pratiti evedenciju o količinama produkovanog otpada
· Sačiniti plan korištenja i primjene stajnjaka na poljoprivrednim površinama kg/ha) kako se    ne bi prekoračile  dopuštene vrijednosti za kvalitet zemljišta
· Osigurati potrebnu površinu za rasipanje stajnjaka
8.      Opis postojećeg monitoringa
Osnovni negativni utjecaji na okoliš identificirani na farmi „Farma Spreča“, d.o.o. Kalesija, vezani su za ispuštanje otpadnih voda, emisija u zrak i nastanak otpada. Rješenjem o vodnoj saglasnosti br. UP-I/25-3-40-023-7/19 od 24.07.2019. god, izdatog od strane „Agencije za vodno područje rijeke Save“ Sarajevo, utvrđene su obaveze Farme Spreča u pogledu zaštite voda, odnosno uslovi ispuštanja otpadnih voda.
Farma Spreča plaća obaveznu vodnu naknadu za zaštitu voda na osnovu važećih zakonskih propisa. Farma Spreča redovno vrši monitoring emisija u zemlju na način što ovlaštena institucija (Federalni zavod za poljoprivredu) redovno vrši uzorkovanje i analizu rezultata ispitivanja fizičko hemijskih parametara tla.
Monitoring plan 

	Medij
	Parametar
	Lokacija
	Dinamika

	Otpadna voda
	Monitoring kvaliteta otpadnih voda:

· temperatura vode

· pH

· alkalitet

· električna provodljivost

· isparni ostatak

· gubitak žarenjem

· ukupne suspendovane materije

· hemijska potrošnja kisika (HPK-Cr)

· petodnevna biohemijska potrošnja kisika (BPK5)

· amonijak (NH4-N),

· nitriti (NO2-N),

· nitrati (NO3-N)

· ukupni nitrogen

· ukupni fosfor

· stepen toksičnosti otpadnih voda uz pomoć test organizma Daphnia Magna,

te specifični pokazatelji zagađenja:

· ulja i masti,

· deterdženti,

· hloridi,

· sulfati

Monitoring radi utvrđivanja tereta zagađenja otpadnih voda metodom EBS-a.


	Na jednom ispusnom mjestu nakon prolaska otpadne vode kroz kanal, a prije ispuštanja u rijeku Spreču
	Monitoring tehnoloških otpadnih voda u skladu sa Pravilnikom o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije odnosno drugi prijemnik (“Službene novine FBiH, broj 50/07”, Član 9. i  10 ), zavisno od protoka otpadnih voda, 2 puta godišnje.

Svake dvije godine u skladu sa Pravilnikom o načinu obračunavanja, postupku i rokovima za obračunavanje i plaćanje i kontroli izmirivanja obaveza na osnovu opće vodne naknade i posebnih vodnih naknada (Sl. novine Federacije BiH br. 92/07).

	Otpad
	Pratiti količine:

· Otpada iz proizvodnih staja

· Otpada iz prihvatne mljekare

· Otpada iz objekta za porod

· Otpada iz telećarnika

· Otpada iz objekta za odgoj junadi

· Otpadne ambalaže iz skladišta stočne hrane

· Stajnjaka na đubrištu

· Taloga iz osočare

· Mješovitog otpada iz ureda

· Otpadnog ulja iz radionice


	· Proizvodni i dio objekta

· Prihvatna mljekara

· Porodilište

· Telećarnik

· Lauf štale

· Skladište stočne hrane

· Đubrište

· Osočara

· Upravna zgrada

· Mehanička radionica
	Voditi redovnu evidenciju i pripremiti godišnji izvještaj. 


	Emisije u zrak
	· Ukupna prašina

· SO2
· CO

· NO2
	
	U krugu Farme neposredno u okolini kotlovnice
	Učestalost mjerenja je svake druge godine a granične vrijednosti emisije su regulirani prema:

· Zakonu o zaštiti zraka ("Službene novine FBiH" br. 33/03; 04/10),

· Pravilniku o graničnim vrijednostima emisije u zrak iz postrojenja za sagorijevanje ("Službene novine FBiH"br. 03/13).

	Emisije u zemlju
	-
pH-vrijednost u H2O
	
	Poljoprivredne parcele u
	Svakih pet godina, u skladu sa zakonskim propisima

	
	-
pH-vrijednost u KCL
	
	okolini Farme
	zemljišta (Službeni list BIH).

	
	-
Sadržaj azota
	
	
	

	
	-
Sadržaj fosfora

-     Sadržaj kalija
	
	
	


8.1.
Granične vrijednosti emisija 

            Granične vrijednosti emisija propisuju se za : 

1. Emisije u zrak; 

2. Razinu buke i 

3. Emisije u vodu 
8.2.  
Granične vrijednosti parametara za emisije u zrak iz postrojenja za sagorijevanje     za  ložišta ispod 50 MW i iz sobnih ložišta: 
	Parametar 


	Granična vrijednost emisije 

(mg/m3)cVrsta

	Oksidi nitrogena (NOx) (mg/m3)
	150-450

	Čađ (po Bucharachu)
	1

	Krute čestice (mg/m3)
	                             50 


*U skladu s članom 9. i 10. Pravilnika o graničnim vrijednostima emisije u zrak iz postrojenja sa sagorijevanjem („Sl. novine Federacije BiH”, broj:12/05) emisija sumpor dioksida ograničava se kroz propisivanje dozvoljenog sadržaja sumpora u gorivu tj. ≤1 % m/m kako je propisano Odlukom o kvaliteti tečnih naftnih goriva („Službeni glasnik BiH“, br.27/02, 28/04,16/05,14/06 i 22/07). 

Na osnovu Pravilnika o ograničenju emisije u zrak iz postrojenja za spaljivanje bio mase („Službeni glasnik BiH“, br. 34/05): granične vrijednosti emisije iznose:

1) za prašinu:

· za postrojenja od 5 MW ili više 50 mg/m3;
· za postrojenja ispod 5 MW 150 mg/m3;
2) za ugljen-monoksid, CO: 0,25 mg/m3.
3) za organske spojeve: 50 mg/m3 izraženo kao ugljik.
Emisione vrijednosti se odnose na računski sadržaj kisika od O2 od 11%.

8.3. 
Granične vrijednosti pokazatelja i dozvoljene granične vrijednosti koncentracije  opasnih i štetnih materija u tehnološkim otpadnim vodama koje se ispuštaju u sistem javne kanalizacije odnosno drugi prijemnik (površinske vode)

· Granične vrijednosti opasnih i štetnih materija za tehnološke otpadne vode prije njihovog ispuštanja u javnu kanalizaciju ili drugi prijemnik propisane su odredbama Pravilnika o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije, odnosno u drugi prijemnik (“Službene novine Federacije BiH”, broj: 50/07);
· Članom 14. odnosnog Pravilnika propisan je rok za ispunjavanje uvjeta za ispuštanje tehnoloških otpadnih voda; 
8.4.  
Monitoring buke
· mjerenja buke izvršiti najmanje jednom u tri godine za dnevnu i noćnu buku na rubnim dijelovima kruga tvornice; 

· način mjerenja, kao i metodologija, moraju se prilagoditi lokaciji;
· mjerenja izvršiti na više reprezentativnih lokacija za ambijentalnu buku, te napraviti kartu buke;

· zapisnik o rezultatima mjerenja dostaviti nadležnom ministarstvu. 

8.4.1  
Granične vrijednosti buke: 

	Najviši dopušteni nivo buke (dB)

	Dan
	Noć

	60
	50


8.5. 
Monitoring emisija u zrak 
· potrebno je izvršiti i mjerenja emisija na svim emisijskim izvorima;

· mjerenje emisije je potrebno vršiti za polutante koji su obavezni po Zakonu o zaštiti zraka Federacije BiH („Službene novine Federacije BiH“, br: 33/03, 38/09). Osim polutanata koji će se mjeriti iz energetskih postrojenja, potrebno je povremeno/periodično pratiti emisije iz tehnoloških postrojenja prema Pravilniku o monitoringu zagađujućih materija u zrak („Službene novine Federacije BiH“, broj: 12/05) 

         Emisijska mjerenja - potrebno je pratiti sljedeće parametre:

· O2, kisik,

· CO, ugljen monoksid,

· CO2, ugljen dioksid,

· SO2, sumpordioksid,

· NOX, azotni oksid,

· zacrnjenost (po Bucharachu),

· čvste čestice,

· vršiti periodično (jednom godišnje) mjerenje emisije u zrak iz kotlovskog postrojenja;

· mjerenja vršiti na način definiran  Pravilnikom o monitoringu emisija zagađujućih materija u zrak („Sl. novine Federacije BiH“,  broj:12/05);
· izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Sl. novine Federacije BiH“, broj: 82/07);
· izvještaji trebaju biti poslani najkasnije do 30.06. tekuće godine za prethodnu godinu izvještavanja; 
10. Izvještavanje
Izvještavati  Federalno ministarstvo okoliša i turizma o prikupljenim podacima na način kako je to propisano odredbama Poglavlja IV Pravilnika o registrima postrojenja i zagađi vanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja.

Operator je dužan bez odlaganja prijaviti svaku vanrednu situaciju koja značajno utiče na okoliš.

Aplikacija za instalaciju obrasca za popunjavanje podataka za registar nalazi se na web stranici www.fmoit.gov.ba podlink okolišne dozvole/registri i statistički podaci pod nazivom: Input modul za industrije - dostavljanje podataka za Registar o postrojenjima i zagađivanjima, kao i Uputstvo za popunjavanje elektronskog obrasca. Popunjen elektronski obrazac dostavili na e-mail adresu: suada.numic@fmoit.gov.ba.
11.
  Period važenja dozvole
Okolinska dozvola važi pet godina od dana uručenja stranci. 
O B R A Z L O Ž E N J E
Dana 15.10.2019. godine operater Farma krava “FARMA SPREČA” d.o.o Kalesija dostavilo je Federalnom ministarstvu okoliša i turizma Zahtjev za obnovu okolinske dozvole br. UPI 05/2-23-11-200/19 za farmu muznih krava u Donjim Vukovijama bb, općina Kalesija. 
Uz zahtjev je dostavljena sljedeća dokumentacija:

1. Ugovor o vršenju komunalnih usluga odvoza komunalnog otpada
2. Ugovor o otkupu sekundarnih sirovina
3. Ugovor br. 875-01/19 o skupljanju, skladištenju i zbrinjavanju opasnog otpada
4. Prostorni plan za predmetni lokalitet- općina Kalesija, područje uz Farmu „ Spreča“ Donje Vukovije
5. Rješenje o vodnoj dozvoli br. UP-I/25-3-40-023-7/19 iz 24.07.2019.
6. Izvještaj o mjerenju nivoa okolinske buke G 1/1 iz decembra 2020.
7. Dopuna zahtjeva za izdavanje okolinske dozvole
8. Taksa za OD
Dopisom broj UP-I 05/2-23-11-200/19 od 29.10.2019. godine od Federalne uprave za inspekcijske poslove zatraženi su podaci o izvršenom inspekcijskom nadzoru i nije bilo primjedbi u smislu kršenja zakonskih odredbi iz ove oblasti.
Na temelju uvida u inspekcijske nalaze, ovo federalno ministarstvo je ocijenilo da su se stekli uslovi za obnovu okolinske dozvole u smislu članka 86., Zakona o zaštiti okoliša, te da je zakonom utvrđeni preduslov ispunjen za obnovu okolinske dozvole i da je u skladu sa člankom 68. i 71. Zakona o zaštiti okoliša odlučeno kao u dispozitivu ovog rješenja.
Na osnovu izloženog Federalno ministarstvo je ocijenilo da su se stekli uvjetii za odobravanje Plana aktivnosti, te je u skladu sa člankom  72. Zakona o zaštiti okoliša (Službene novine FBiH br. 33/03, 38/09)  donesena odluka kao u dispozitivu ovog Rješenja.

Ovo rješenje je konačno i protiv njega nije dopuštena žalba. 

Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja.

Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.

U skladu sa Zakonom o federalnim upravnim taksama i tarifi federalnih upravnih taksi (¨Službene novine Federacije BiH¨ broj 43/13), tarifni broj 57 stav 3. tačka 4. podnosilac zahtjeva je uplatio 250,00 KM na na depozitni račun Federacije Bosne i Hercegovine broj: 1020500000106698 otvoren u UNION BANCI d.d. Sarajevo.




     

                                                                                                          M I N I S T R I C A

                                                                                                          dr sc Edita Đapo
Dostaviti: 

· Farma krava “Farma Spreča” d.o.o Kalesija, Donje Vukovije bb. 75 260 Kalesija

· Federalno ministarstvo poljoprivrede, vodoprivrede i šumarstva ,M.Marulića 2, 71 000  Sarajevo

· Ministarstvu  prostornog uređenja i zaštitu okolice TK kantona, Rudarska 57, 75 000 Tuzla 

· Općini Kalesija – Službi za prostorno planiranje, građenje i komunalne poslove,  Patriotske lige bb 75 260 Kalesija

· Federalnoj upravi za inspekcijske poslove,  Fehima ef Ćurčića 6, 71.000 Sarajevo   

· Sektoru za OD
· Arhivi
Ul. Hamdije Čemerlića br.2, 71 000 Sarajevo, telefon   00 387 33 726 700, telefax 00 387 33 726 747,

e-mail: fmoits@bih.net.ba, www.fmoit.gov.ba

